
Årsrapport for KEKK - Alver kommune 2025 

1. Formål og mandat 

 

Klinisk etisk komité (KEKK) for sektor helse- og omsorg i Alver kommune vart oppretta 

hausten 2025. Mandat for oppretting av KEKK er gitt i leiargruppa helse- og omsorg og 

kommunasjef 07.05.2025.  

Sommar og haust 2025 har tenesteleiarane arbeidd med samansetning av gruppa. Det er lagt 

vekt på representasjon frå fleire tenesteområde, med personar med ulik fagbakgrunn og ulik 

erfaring. Alver kommune er kommune nr. 19 som har etablert KEKK, og er den einaste i 

Vestland fylke. For spesialisthelsetenesta er KEKK lovpålagt. For kommunane er ein slik 

komité frivillig å opprette.  

Ved etableringa består KEKK av 8 medlemmar. Av desse er 4 i ei driftsgruppe som skal 

førebu sakar og legge til rette for møtegjennomføring. Medlemmene i driftsgruppa vil og vere 

kontaktpersonar mot tenestene, og ha tilgang til KEKK sin epost-innboks. KEKK har eigen 

teams-kanal for intern kommunikasjon og deling av dokument.   

KEKK skal vere eit rådgjevande organ for personell og pasient / pårørande i saker der det ligg 

føre etiske dilemma. Dette er typisk i saker der jus eller fag ikkje gir ei klar retning vidare. 

KEKK vil ikkje handsame klager på tenester eller personell, og har ingen 

sanksjonsmyndigheit.  

KEKK kan bidra til systematisk etikkarbeid i tenestene. Saker kan vere av både generell og 

individuell karakter. KEKK vil handsame saker i samsvar med metodikken utvikla ved 

Universitetet i Oslo.  

KEKK i Alver har bestemt å bruke ordet samråd (ikkje «drøfting») når vi diskuterer ei sak i 

plenum. Det vert eit utarbeidd eit samrådsnotat med anbefaling. Om mogeleg vert det og 

utarbeidd ein offentleg versjon til læring både i og utanfor eigen organisasjon.  

Innmelding av saker kan kome frå eigne tenester eller pasient / pårørande. KEKK vil ikkje ta 

inn saker frå andre verksemder, t.d. sjukehus. 

KEKK er organisert under kommunalsjef helse- og omsorg og arbeider fagleg uavhengig av 

organisasjonen sin linjestruktur. 

I samband med etableringa er det utarbeidd rutine for komitéen sitt arbeid, rutine for 

sakshandsaming og dokumentasjon, og rutine for innmelding av sakar.   

I mandatet for KEKK er det krav om utarbeiding av ein årsrapport. Denne rapporten bygger 

på mal frå senter for medisinsk etikk, UiO. Rapporten er offentleg og kan publiserast på UiO 

og kommunen sine nettsider. 

Årsrapport for KEKK - Alver kommune 2025 

2. Komitéen si sammensetting 

 

  NAMN  STILLING  FAGBAKGRUNN  

Driftsgruppe  

   

Tord Moltumyr 

(leiar)  

Tenesteleiar lege- og 

rehabilitering  

Lege, spesialist i 

allmennmedisin og 

samfunnsmedisin  

Linda Ulvedal 

Abrahamsen  

Einingsleiar, 

Meland sjukeheim,   

Tenesteområde sjukeheim  

  

Sjukepleiar   

Britt Silvia E. 

Marøy  

  

Einingsleiar, arbeids- og 

aktivitetssentra,  

Tenesteområde habilitering  

  

Vernepleiar  

  

Silje 

Antoniazzi  

Fagansvarleg,   

Tenesteområde psykisk helse 

og rus  

  

Sjukepleiar  

Plenums-

gruppe  

  

Christina L. 

Fosse  

 Tenesteleiar sjukeheims-

tenestene  

 Sjukepleiar 

  

Tor Magnus 

Soleim  

  

Kommuneoverlege Lege, spesialist i 

allmennmedisin  

Marthe Marøy  

  

Einingsleiar  

Forvaltningskontoret  

Sjukepleiar / jurist  

Ingvil Salazar  

  

Lindås heimeteneste  Spesialsjukepleiar  

Årsrapport for KEKK - Alver kommune 2025 

3. Møte, arbeidsform og kompetanseheving  

Arbeidet hausten 2025 har vore prega av etablering og informasjon om KEKK både i og 

utanfor eigen organisasjon. 

Driftsgruppa hadde konstituerande møte 05. september 2025, og har i alt hatt 3 møte hausten 

2025.  

Heile KEKK (plenumsgruppa) hadde konstituerande møte 30. oktober 2025. Det var i alt 2 

møte i 2025. 

I 2025 var det ikkje innmeldt formelle sakar til KEKK. Komitéen har brukt øvingsscenario, 

og i nokon grad brukt eksempel frå eigne tenester.  

Driftsgruppa sine 4 medlemmar deltok på 2-dagars opplæringskurs hjå UiO i september 2025. 

Kunnskap og litteratur er delt med øvrige medlemmar i KEKK. 

 

4. Handsama saker i 2025 

I 2025 er det ikkje handsama innkomne formelle saker til samråd. KEKK har likevel fått ein 

del spørsmål frå tenestene om kva saker som kan vere aktuelle til handsaming, eller om vi har 

innspel til interne rutiner mv.  

 

5. Andre aktivitetar 

2025 har hatt preg av å vere eit oppstartår. KEKK har hatt følgjande aktivitetar: 

- Alle medlemmane har informert om KEKK i si eiga personalgruppe / leiargruppe.  

- Medlemmar av driftsgruppa er invitert inn i andre leiargrupper enn sine eigne for å 

informere om KEKK. 

- Det er lagt ut informasjon om KEKK på kommunen sitt intranett og ulike teams-fora 

for tilsette og medarbeidarar. På intranettet er det etablert enkel tilgang for  

innmelding av sak. 

- Det er lagt ut informasjon på UiO: Alver kommune - Institutt for helse og samfunn 

- Alle kommunen sine leiarar er informert gjennom innlegg i leiarfrukost 7. november. 

- Alle leiarane i helse- og omsorg er informert gjennom innlegg på helseleiarforum 9. 

desember. 

- Samarbeidskommunane i legevaktssamarbeidet er informert i møte 14. november. 

- Komitéleiar har informert legane på Vestlandet i artikkel i medlemsbladet Paraplyen: 

Paraplyen nr. 4-2025 by Apriil Media - Issuu 

 

https://www.med.uio.no/helsam/tjenester/kunnskap/etikk-helsetjenesten/kek/kommunehelsetjenesten/alver/
https://issuu.com/coxbox/docs/paraplyen_nr._4-2025

Årsrapport for KEKK - Alver kommune 2025 

 

Driftsgruppa på kurs for nye KEKK-medlemmar, Gardermoen september 2025 

6. Økonomi 

KEKK i Alver har ikkje eige budsjett. Kostnadar vert ført på medlemmet sitt budsjettområde, 

med objektkode (nr. 550003). Nokre felleskostnadar vert av praktiske årsaker tatt på 

komitéleiar sitt budsjett. 

UiO har gitt støtte til 1 kursdeltakar på opplæringskurs.  

Legar som er medlem i KEKK kan få delvis utgiftsrefusjon frå Legeforeninga sitt 

utdanningsfond II. 

 

7. Mål og planer for kommende år 

2026 vert første år med full drift i KEKK. Det er sett opp møteplan, ca. ein halv dag kvar 

månad første halvår. Møtehyppighet vert etterkvart evaluert opp mot tilfanget av saker. 

KEKK sine medlemmar vil snakke om etikkarbeid i dei fora dei deltek (personalmøte, 

leiargrupper, div. interne og faglege nettverk mv.). 

Det skal leggast ut informasjon på kommunen side nettsider. 

Fleire av medlemmane planlegg deltaking på UiO sitt vårseminar for kommunale KEKK i 

april.  

 

Januar 2026; Tord Moltumyr 

Leiar KEKK Alver 


